
PRIM" AWLA

ONOR. IMHALLEF
GIANNINO CARUANA DEMAJO

Seduta tal-31 ta' Jannar, 2006

Citazzjoni Numru. 322/2005

J.J.C. Holdings Limited; Earth Holdings Limited;
Mark Norton u martu Joanna Norton

Versus
Rose Catania u Michael Catania

Din hija azzjoni ta’ spoll.

I¢-Citazzjoni tghid illi b’kuntratt ta’ 1-24 ta’ Frar 2005 fl-atti
tan-Nutar Mario Rosario Bonello I-atturi kisbu b'titolu ta’
¢ens li jaghlaq ir-razett numru tletin (30) fi Trig San
Gwann tal-Ghorghar, San Gwann, bl-arja tieghu, flimkien
ma’ bi¢¢a raba’ warajh bl-arja taghha, u wkoll I-arja ta’ fuq
iI-fond, proprjeta ta’ terzi, fil-pjan terren numru disgha u
ghoxrin (29), u kamra fil-livell tat-tieni sular (first floor), bl-
arja taghha, li tigi fug il-fond numru tmienja u ghoxrin (28)
fl-istess triq.

L-a¢cess ghall-arja ta’ fuq il-fondi numru 28 u 29 huwa
biss minn gewwa |-fond numru 30, proprjeta ta’ l-atturi,
permezz ta’ tarag mikxuf fil-bitha.

Xi zmien wara |-24 ta’ Frar 2005 il-konvenuti, jew xi hadd
minnhom, bi vjolenza u bil-mohbi telghu fuq I-arja tal-fond
numru 29 u bnew cint fuq il-hajt li jifred il-fond numru 29
minn dak numru 30. L-atturi ghalhekk fethu din il-kawza u
geghdin jitolbu illi I-gorti:

1.  tghid illi I-konvenuti, jew xi hadd minnhom, ghamlu
spoll vjolenti u bil-mohbi kontra I-atturi;
2.  tikkundanna lill-konvenuti jew lil min  minnhom

ghamel I-ispoll iroddu lura lill-atturi |-pussess ta’ I-arja ta’
fuq il-fond numru 29, fi Trig San Gwann tal-Ghorghar, San
Gwann:

3.  tikkundanna lill-kkonvenuti jew lil min minnhom
ghamel l-ispoll ireggghu I-proprjeta lura fl-istat kif kienet
gabel, ukoll izda mhux biss billi jnehhu kull binja u hitan li
ghamlu fuq il-hajt li jifred il-fond numru 29 minn dak numru
30 fi Trig San Gwann tal-Ghorghar, San Gwann;

4.  taghti lill-konvenuti zmien qasir u perentorju biex
jaghmlu x-xoghlijiet imsemmija fit-tielet talba; u

5.  jekk il-konvenuti ma jaghmlux ix-xoghlijiet, taghti lill-
atturi s-setgha li jaghmlu x-xoghlijiet huma bi flus il-
konvenuti.

Talbu wkoll I-ispejjez, fosthom dawk tal-mandat ta’
inibizzjoni ipprezentat flimkien mac-citazzjoni.

[l-konvenuti ressqu I-e¢¢ezzjoni illi I-bejt tal-fond numru 29
dejjem kien taghhom u fidejhom biss, u ghalhekk huma
ma ghamlu ebda spoll.

ll-proprjeta li dwarha saret il-kawza hija mqgassma hekk:
[I-fond numru tletin (30), li jigi fuq il-lemin kif thares lejn il-
fac¢ata, huwa ta’ l-atturi; il-fond numru disgha u ghoxrin
(29), li jigi fuq ix-xellug tieghu, huwa tal-konvenuti u mikri
lil Anthony Agius; u |-fond numru tmienja u ghoxrin (28), li
jigi fuq ix-xellug nett, huwa wkoll tal-konvenuti. Dwar is-
sular ta’ isfel ta’ dawn il-fondi ma hemm ebda
kontestazzjoni.

Fuqg gewwa fil-fond numru 30 hemm bitha li filha hemm
tarag mikxuf li biex tibda tiela’ minnu trid iddur thares lejn
il-quddiem tal-fond. Kif titla’ I-ewwel indana t-tarag jikser
lejn il-lemin u jekk tibga’ tiela’ dritt tigi gol bieb ta’ kamra li
gieghda fuq I-arja tal-fond numru 28. Ma hux kontestat li
din il-kamra hija ta’ I-atturi u qieghda fidejhom.

Jekk, meta tkun fuq l-ahhar targa, flok tibqa’ ghaddej dritt
ghal gol-kamra ddur lejn ix-xellug tigi fuq il-bejt tal-fond

numru 29. ll-wi¢¢ ta’ dan il-bejt huwa bejn wiehed u iehor
fl-istess livell tal-kamra ta’ fuqg il-fond numru 28, u tista’
facilment titla’ ghal fuq il-bejt mit-tarag ghax kull ma hemm
bejn l-ahhar targa u |-bejt huwa bhal xoffa tal-gebel. Ghal
dan il-bejt ma hemmx acécess iehor hlief mit-tarag tal-fond
numru 30, sakemm ma titlax minn sellum mit-triq.

Jekk imbaghad tkun fuq dan il-bejt u ddur lejn ix-xellug
hekk kif tkun tlajt mit-tarag, tista’ timxi lejn il-bejt tal-fond
numru 30, li wkoll ma ghandux ac¢cess iehor hlief minn fuq
il-bejt tal-fond numru 29, dejjem jekk ma titlax b’sellum
mit-triq.

[I-kontestazzjoni hija dwar il-bejt fuq il-fond numru 29.
Wara li l-atturi xtraw il-proprjeta fl-24 ta’ Frar 2005, il-
konvenuti gabbdu lil min jitla’ fuq il-bejt tal-fond numru 29
minn sellum mit-triq, u tellghu filata bricks fuq il-linja tal-
hajt i jifred il-fondi 30 u 29, u zewgq filati fuq il-genb fejn
jizbokka t-tarag, b’'mod illi issa biex titla’ mit-tarag ghal fuq
i-bejt tal-fond 29 trid tirkeb mhux biss ix-xoffa li ssemmiet
fuq izda wkoll iz-zewg filati li nbnew mill-konvenuti. Dan
kollu jidher ¢ar fir-ritratt li hemm fol. 36 tal-process.

L-atturi geghdin ighidu illi kellhom it-tgawdija tal-bejt ta’
fug il-fond numru 29 u ressqu biex tixhed lil Marianna
Farrugia, awtri¢i taghhom fit-titolu, li galet illi ghal aktar
minn erbghin sena kienet tingeda b’dan il-bejt, ukoll biex
tghaddi ghal fuq il-bejt tal-fond numru 30, li, kif rajna, ma
hemmx access iehor ghalih.

[I-konvenuti wkoll ighidu illi kienu jaghmlu atti ta’ pussess
fuq l-istess bejt, u ressqu biex jixhed lill-kerrej tal-fond
numru 29 li gal illi darbtejn fdawn I-ahhar hames snin tela’
fuq il-bejt b’sellum biex ihallbu. Ressqu wkoll lil binhom u
lir-ragel ta’ binthom li galu illi kien hemm drabi meta huma
wkoll hallbu dan il-bejt.

Biex tirnexxi l-azzjoni ta’ I-atturi jridu juru illi kellhom il-
pussess, ta’ liema xorta jkun, jew id-detenzjoni tal-bejt, u li
kienu mfixkla fit-tgawdija.

Fil-fehma tal-qorti ma jistax ikun serjament kontestat illi I-
atturi u l-awturi taghhom kellhom dak il-pussess. Il-fatt
biss illi kienu jingdew bil-bejt tal-fond numru 29 biex
ighaddu ghal fuq il-bejt tal-fond numru 30 huwa wahdu
bizzejjed biex jaghtihom dak il-pussess, u I-fatt illi lum ma
jistghux ikomplu jghaddu bhal qabel huwa tfixkil fdak il-
pussess. Jekk il-konvenuti wkoll gieli telghux fuq il-bejt

huwa irrelevanti ghall-ghanijiet tal-kawza tallum, ghax il-
fatt illi I-konvenuti xi drabi telghu huma wkoll fuq il-bejt gatt
gabel ma sehhew il-fatti li wasslu ghall-kawza tallum ma
fixkel lill-atturi fit-tgawdija tal-beijt.

Barra minn hekk, il-mod kif huma mgassma I-bjut —
b’a¢cess facli permezz ta’ tarag ghall-atturi, u bla access
jekk mhux b’sellum mit-triq pubblika ghall-konvenuti —
huwa xhieda gawwija illi I-pussess kien fidejn I-atturi u,
gabilhom, fidejn l-awturi taghhom.

Lill-atturi ghalhekk sehhilhom illi jaghmlu prova kemm tal-
pussess kif ukoll ta’ l-ispoll. Ma huwiex kontestat illi I-
bricks tqgieghdu wara |-24 ta’ Frar 2005, meta |-attur xtraw
l-utli dominju b’kuntratt pubbliku, u ghalhekk angas minn
xahrejn gabel ma nfethet il-kawza fit-8 t’April 2005.

Ghal dawn ir-ragunijiet il-qorti taqta’ I-kawza billi, wara li
tichad |-eccezzjoni tal-konvenuti, u tghid illi dawn ghamiu
spoll kontra l-atturi, tikkundanna lill-konvenuti sabiex, fi
zmien xahar millum, inehhu I-bricks li gieghdu madwar il-
bejt tal-fond numru disgha u ghoxrin (29) fi Trig San
Gwann tal-Ghorghar, San Gwann, u hekk jergghu
jaieghdu dak il-bejt kif kien gabel |-24 ta’Frar 2005. Jekk
il-konvenuti ma jaghmlux dan fiz-zmien |i gieghed
jinghatalhom, taghti lill-atturi s-setgha li jgabbdu lil min
jaghmel ix-xoghlijiet mehtiega bi flus il-konvenuti, b’dan illi,
gabel ma jaghmlu hekk, ghandhom jiksbu I-approvazzjoni
tal-qorti ghall-istima ta’ l-ispejjez.

Tikkundanna lill-kkonvenuti  jhallsu  wkoll I-ispejjez
gudizzjarji kollha.

< Sentenza Finali >

